
هیچ خێزانێك بێ كێشە نییە
 بەب������ڕوای زۆر لەژن و مێ������ردەكان روودانی 
كێش������ەو گیروگرفت لەناو خێزاندا كەش������ێكی 
ئاساییە چونكە گوایە سوننەتی ژیان وەهایە 
گیروگرف������ت هەبێت، لەمبارەی������ەوە ئاهەنگ 
ئیس������ماعیلی تەمەن چلوودوو س������اڵ پێیوایە 
كێش������ەی خێزانی ش������تێكی ئاس������اییەو هیچ 
خێزانێك������ی ك������ورد بێ كێش������ەو گرفت نییەو 
دەڵێت))م������ن و مێردەك������ەم رۆژانە تووش������ی  
دەنگە دەن������گ دەبینەوەو ئەویش لە ئەنجامی  
دڵ ناس������كی  و تێنەگەیش������تنی  هەردووكمانە 
لەس������ەر بابەتێك، بەڵام هەرگیز نەمانهێشتووە 
شەو و ڕۆژێك بەسەر شەڕەكەماندا تێپەڕێت و 
پاش كەمێك نێوانمان باش بووەتەوە، هەمیش������ە 
خ������ۆم مێردەكەم ئاش������ت  دەكەم������ەوە، چونكە 
مێردەكەم دڵی  زۆر ناسكە، بۆیە منیش نازیم 
هەڵگرتووە، بەڵام بە ڕای  من زۆربوونی  كێشە 
لەنێوان هاوسەرەكاندا دەبێتە هۆی  كاڵبوونەوەی  
خۆشەویس������تی،  هەرچەن������دە ئەمە ب������ە پێی  
كەسەكان دەگۆڕێت، بەڵام هەندێك هاوسەریش 
ه������ەن، دەتوان������ن دوای ڕوودانی كێش������ەكان 
پێوەندیەكانی نێوانیان ئاس������ایی بكەنەوە، بەڵام 
زۆر گرنگە هاوس������ەرەكان لەكاتی كێشەكاندا 

بیرێك لەمنداڵەكانیان بكەنەوە((.

هەرگیز نەمهێشتووە گرفتەكان گەورە بن
 بەقسەی ئاهەنگ ماڵەكەیان كێشەی زۆری 
تێدا بووە، بەڵام هەرگیز نەیهێشتووە گرفتەكان 
چارەس������ەری  خۆی������ەوە  لای  و  گەوەربێ������ت 
كردووە،دەڵێت ))هۆكاری  كێشەی  خێزانەكەمان 
بۆ ئەوە دەگەڕێتەوە كە من حەز دەكەم بەردەوام 
لە خۆشی  و ناخۆش������یدا لەگەڵ خزمەكانمدا 
بم، بەڵام مێردەك������ەم لەمەیاندا كەمتەرخەمی  
پێوە دیارە، هەر خەریكی كاركردنەو سەردانی 

كەسوكارم ناكات((.
گرنگ ئەوەیە كێشەكان نەبنە هۆی تێكدانی  

شیرازەی  خێزان
زۆر ش������ەڕو ئاژاوە خێزانەكان هەراسان دەكات، 
بەجۆرێك ژن و مێردی واهەیە س������ی س������اڵە 
هاوس������ەری یەكترن كەچی تووش������ی كێشەو 

ئاش������ووب دەبنەوەو ئاماژە بەوەدەدەن 
ك������ە ش������ەڕكردن و دەمەقاڵێ  

بەشێكی  دانەبڕاوە لە ژیانی  
ئەوەتا  مێردایەتی،  و  ژن 
دەریا ئەمین كە ماوەی  
ژیانی   س������اڵە  شانزە 
پێكهێناوەو  هاوسەری 
خاوەنی   ئێس������تا 

سێ منداڵە پێیوایە هیچ خێزانێك نییە رۆژانە 
گرفت و ناخۆش������یان نەبێ������ت و ژن ومێردەكە 
بەش������ێوەیەی جیاواز تووشی  كێشە و ناخۆشی  
دەڵێت ))سەرجەم خێزانەكان كێشەیان  نەبنەوە، 
هەیە، هەركێشەیەك هۆكارێكی  تایبەتی  خۆی  
هەیە، بەڵام گرنگ ئەوەیە ئەم كێشانە كاتیی  
بن و نەبنە هۆی تێكدانی  شیرازەی  خێزانەكان، 
چونكە ئەگەر كێش������ەكان درێژەیان كێشا زیان 
بەلایەنی دەروونی من������داڵ دەدات(( هەروەها 
دەریا جەختی لەوەكردووەتەوە كەكێشەكان ئەگەر 
زوو كۆتاییان بێت و لەس������ەر شتی لاوەكی بن 
ئاس������اییە و دەڵێت)) ئەگەر ژن و مێرد بتوانن 
زوو چارەسەر بۆكێش������ەكان بدۆزنەوە ئاساییە ، 
بەڵام هەندێك جار گرفتەكان ماوەیەكی زۆری 
گەورەتری  كێش������ەی   خایان������دووە، 

بەدوای  خۆیدا هێناوە((.
لەس������یماكانی  یەكێك 
خێزانی كورد بگرە 

ئەوەی ڕوون و ئاش����كرایە 
س����ەرجەم كێش����ەو گیروگرفتەكان����ی 

ناوخێزان كاریگەری س����لبی دەكاتەسەر ژیانی 
هەردوو هاوسەرەكە، زۆر ئاس����ەواری نامۆ لەسەر 

كەسایەتییان دروست دەكات، بەڵام ئەوەی لە هەردووكیان 
زیاتر زیانی پێدەگات منداڵەكانن، چونكە منداڵ بوونەوەرێكی 

ناسكەو بەشێوەیەكی زۆر ترسناك، ئەو شەڕو ئاژاوەیەی ناو 
خێزان كاریگەری لەس����ەر ژیانی ئەو منداڵە دروست دەكات، زۆر 
ژن ومێرد رۆژانە ئەوەندەكێش����ەیان هەبووە، شەڕی  نێوانیان بە 
ش����تێكی  زۆر ئاس����ایی  ناودەبەن، بەتایبەتی  ئەگەر لەسەرەتای  
ژیانی  هاوسەریدا بێت، توێژەرێكی دەروونیش پێیوایە لەكاتی 
ڕوودانی هەركێشەو گیروگرفتێكدا پێویستە ژن و مێرد خۆیان 
چارەی  گونجاو بۆ كێش����ەكانیان بدۆزنەوە، پێویستیش 

ناكات كەس����ی  سێیەم بە كێشەكانیان بزانێت، چونكە 
بەب����ڕوای ئەو توێژەرە كێش����ەكان ئەگەر بگەنە 

لای كەسی سێیەم، چارەسەربوونی زۆر 
زەحمەت دەبێت. 

تاكی ڕۆژهەڵات بەگشتی وەها ناسراوە پێی 
ش������ەرمە بۆچارەسەری كێش������ەكانی سەردانی 
یان توێژەری كۆمەڵایەتی  توێژەری دەروونی 
لەش������ارەكانی  ئێس������تا  ب������كات و هەرەچەندە 
كوردس������تاندا دەیان س������ەنتەری چارەس������ەری 
دەروونی و بنكەی چاكس������ازی كۆمەلایەتی 
ه������ەن ب������ەلام رێژەیەكی زۆرك������ەم هاووڵاتیان 
س������ەردانیان دەك������ەن و بگرە ئەو كەس������انەی 
سەردانی ئەو سەنتەرانە دەكەن زۆر كەمن و بە 
پەنجەی دەست دەژمێرین، لەمبارەیەوە توێژەری 
دەروونی هانا كەمال س������ەرۆكی س������ەنتەری 
چارەس������ەری دەروونی بۆ گ������وڵان دواو وتی) 
یەكێك لە مەترسیدارترین گرفتی خێزانەكانی 
نێ������و كۆمەڵگەی ئێمە لەوەدای������ە كە هەرگیز 
بۆچارەسەری كێش������ەكانیان سەردانمان ناكەن، 

گیروگرفتانەی  كێش������ەو  ئەو  هەمیشە 
كە هەیانە چارەس������ەری ناكەن تا 

كێشەكە  كاتەی  ئەو  دەگاتە 
چارەسەری  دەتەقێتەوەو 
نابێت، چونكە سەرجەم 
لەبنەڕەتدا  گرفتەكان 
ئاس������ایی  ش������تی 
ب������ەڵام  بچووك������ن، 
بەسەرچوونی  دوای 
ماوەیەك ئەو گرفتە 
ر  گ������ە ئە

چارەسەر نەكرا مەترسی گەورە بەدوای خۆیدا 
دەهێنێت( هانا ئەوەش������ی خستەڕوو كە یەكێك 
لەو گرفتان������ەی زۆر ژن ومێ������ردی لەیەكتر 
ك������ردووە ئەوەیە، كەخزم و كەس بەش������ێوەیەكی 

بەربڵاو دەست دەخەنە نێو ژیانیانەوە.
سەبارەت بەكێش������ەكان هانا ئاماژە بەوە دەكات 
كەكێش������ە ئەگەر زۆربێت یان ك������ەم لەخێزاندا 
ل������ەڕووی  بوون������ی هەیە، چونك������ە مرۆڤ 
دەروونیەوە هەمیش������ە جۆرە نائارامیەكی تێدا 
هەیە كە كێش������ەی بۆ دروس������ت دەكات، هانا 
پێیوایە كێش������ەكان ئەگەر لەسەرەتادا بن ئاسان 
كۆنت������رۆڵ دەكرێن بەڵام دواتر ئەگەر درێژەیان 
كێش������ا مەترس������ی گەورەی������ان لێدەكەوێتەوە و 
دەڵێت )) كاتێك كێشەكان بووە هۆی  تۆران و 
جیابوونەوەی  ئافرەتەكە، ئەوا كێشەكان شێوەی 
ئاسایی خۆیان لە دەست دەدەن 
و  خۆشەویس������تی   و 
زۆر  س������ۆزیان 
كەم دەبێتەوە 

بەرامب������ەر بە یەكتری ، پێم باش������ە ژن و مێرد 
خۆیان چارەی  گونجاو بدۆزنەوە بۆ كێشەكان 
و پێویست ناكات كەسی  سێیەم بە كێشەكانیان 
بزانێ، هەندێك ج������ار ئەو كارلێكانە گرژی  و 
ئاڵۆزی  تێدەكەوێ������ت و هۆكاری ئەمەش لێك 
تێنەگەیش������تنی  ئەو دوو كەسەیە لە یەكتری 
و پێدەچێ������ت پاش ماوەی������ەك باش ببن، ڕەنگە 
تاكۆتایی بەوش������ێوەیە بمێننەوە، بێجگە لەوەی 
كە توانای گرتنە ئەستۆی خێزان كارێكی  وا 
ئاس������ان نییە، چونكە خێزان خۆی لەبنەڕەتدا 
دامەزراوەیەك������ی  كەلتووری و كۆمەڵایەتی  و 
ئابووریی و تەنانەت سیاسیش������ە، بۆیە زۆرجار 
بە هەڵە مامەڵەكردن دەبێتە هۆی  گرژبوونی  
دۆخی خێزان و لەئەنجامدا ناكۆكی و شەڕی  
لێدەكەوێتەوە، ئەمە بێجگە لەوەی كە ئاس������تی  
هوشیاری  تاكەكانیش لەم پرۆسەیەدا ڕۆڵێكی  
بەرچاویان  هەیە، چونك������ە كاریگەری  دەبێت 
لەس������ەر پێكەوەژیانیان و لێك تێگەیش������تنیان، 
زۆرج������ار منداڵیش دەبێتەهۆی چارەس������ەر بۆ 
كێش������ەی خێزان و وا لە دای������ك و باوك دەكات 
كە زیاتر پێكەوە بمێنن������ەوە و لەیەكتری نزیك 
ببنەوە، بۆ ئەوەی منداڵەكە هەست بەوە نەكات 

كە كێشە هەیە لەم خێزانەدا((.

نەسەختی و زەحمەتیەكانی ژیانە، نە 
بێ ئەمەكی ڕۆژگارانە، نە شكست 
و تێكش������كانەكانی زەمان������ە، هەموو 
ئەمانە هەنجەتن و وا لە كەس ناكەن 
كۆتایی بە چ������رای عومری خۆی 
دەردێكی  ئ������ەوە حەتم������ەن  بهێنێت، 
دەروونییە  لای هەر كەس������ێك كە بیر 
لە خۆكوشتن بكاتەوە، سەردەمانێكی 
زۆر ل������ە ناخی������دا ئ������ەم دێوەزمەی 
مەرگە چەكەرەی كردووە، تا كەسە 
دەردەدارەك������ە دەگاتە ئەوەی دەگەڵ 
ش������اخ و بەردو چێوو چیلكە بدوێ 
و دواجار خ������ۆی بگەیەنێتە پەت و 
خۆهەڵواس������ین، ئەم كوڕەش بە ناوی 
ئەلیف كە چەن������د ڕۆژێك لەمەوبەر 
خۆی بە پەتەوە هەڵواس������یوەو ئێستا 
براكانی س������كاڵایان لەسەر كەسانی 
ت������ر تۆمارك������ردووە، گوایە فش������ارو 
هەڕەشەوگوڕەشەی كوڕەخەزوورانێتی 
ئەمیان وا لێ كرد، بیر لە خۆكوشتن 
بكات������ەوە، هەنجەتی وا بۆ خۆ لەناو 
بردن، ناكاتە هیچی هیچێك، چونكە 
ئەمێك كە ئەسپەش������ێی بیری بەلای 
مەرگ������ەوە لە پەرژینگەی خەیاڵاندا 
س������مكۆڵانی كردبێت، لە نەستیدا بۆ 
هەنجەت������ێ دەگەڕێت ت������ا ڕەوایەتی 
بداتە خۆكوشتنەكەی خۆی، مخابن 
كە هەنجەتانیشی زۆر بوون، هەر لە 
كە  ژنەكەی  وازهێنان������ی  هەنجەتی 
پێشتر زۆر ش������ێت و شەیداوهۆگری 
یەكتر بوون، تا ئ������ەو هەنجەتەی لە 
ئیف������ادەی براكانیدای������ە گوایە كوڕە 
هەڕەش������ەوە  خەزوورانی)ئەلیف(ب������ە 

تەنگیان پێ هەڵچنیبێت..
 ڕاس������تیەكەی لەم گەردوونە پان و 
بەرین و پڕ هەڵكەوتەیەدا، رووداوی 
لەم چەشنە گەلێك زۆرو بێ شومارن، 
چ هی ئەو كچانەی یان ئەو كوڕانەی 
لە پرۆسەی عیشقدا شكستخواردون 
چ ئەو ژن و مێردانەی لە پرۆسەی 
ئاكام  و  لێكترازاون  هاوس������ەرگیریدا 
تەرەفێكیان كۆتایی بە ژیانی خۆی 

هێنابێت، زۆربەی ئەوانەی شكستی 
هاوش������ێوەیان بەس������ەرهاتووە، ئەگەر 
دەروونیان تەندروست و ورە بەرز بووبن، 
ئەو كەوتن و شكس������تە بەهێزتریانی 
ك������ردون تا دەروازەی ت������ر بدۆزنەوەو 
هیوای عیش������ق و ژیانی لەسەر بینا 
بكەنەوە، بەڵام ئەوانەیان كە تا چاو 
هەتەر ب������كات هەر ل������ە منداڵییەوە 
ڕەش������اییان دیتبێت و بە تروسكایی 
ڕەنگەكان������ی تر دیدەیان گۆش نەكرا 
بێت، ه������ەر زوو چۆكیان دەش������كێت 
و دەقوپێن������ەوەو ب������ە دووركەوتنەوەی 
عیش������ق و ئەوینەكە وا س������ەری لێ 
دەش������ێوێت ڕەنگە لە ئاكامدا بیر لە 
خۆكوشتنیش بكاتەوە، ئیتر هەشیانە 
لەو بڕی������ارە س������امناكە كۆچبارەی 
تایبەت  بە  دەبێت،  خۆی چێژبەخش 
ئەو كەس������انەی كە هەموو هەست و 
ئەوین و بیرو هۆش������ی خۆیان تەنیا 
بەكەس������ێكی تر دەسپێرن و لەو زیاتر 
لە بوولێڵدا كەسانی تریان پێ نادیدە 
دەبێت، كاتێ������ك پەت و ڕایەڵەی ئەم 
گیرۆدەبوونە  دەپسێت، ئیتر وا دەزانن 
دنیا كۆتایی دێت و هەناسەسوار دەبن 
و لە ناخەوە دەنركێنن،  لە بارەی ئەم 
كەسانەوە بیستومانە لە فۆلكلۆراندا 

شاعیرواتەنی:
دڵ  وەتاسەی غەم  دەردم كارییە

 دوور لە باڵاكەت خاك وەسەری من
ژینێ بێ تۆ بێ  خاكەسارییە

خۆ ڕەنگە كەس������انێك هەبن گەر لەو 
شكستەدا خۆ بە پەتەكەش نەگەیەنن، 
لەبەر بێ ورەیی خۆیان سست و لاواز 
دەبن و بە تەواوی دەبەزن و لە ناچاریدا 
بەهۆش و گیانیانەوەو بە پێچەوانەی 
ویس������ت و هۆگرییەكەی������ان بی������ر لە 
تۆڵەو خراپەكاری و زەبر وەش������اندنێك 
بەكارهێنانی  گەرچ������ی  بكەن������ەوە، 
ئ������ەم هێ������زەش ئ������ازاری ویژدانییان 
بێئاگاییدا ئەم  ل������ە  دەدات، چونكە 
كەس������ە دەكەوێتە بەر ڕەهێڵەی ڕق و 
تووڕەی������ی و لەوانەیە بە بەركەوتنی 

كوتەكێك وەخەب������ەر بێتەوە، ئەو كاتە 
دەزانێت كە چ نەهامەتییەكە مرۆڤ 
جوانەكانی  هەس������تە  دەس������بەرداری 
مرۆی������ی خۆی بێ������ت، چونكە هەر 
لە س������ەرەتاوەش ڕۆح و گیانی  پاك 
و بێگەرد ب������ووە، ئیتر وای لێ دێت 
بێز لەو تۆڵەكاری و ناپەس������ەندییانە 
بكات������ەوە كە ئەنجام������ی داون، لەو 
كاتەیدا كە لە ب������ەد ڕەفتارییەكانی 
پەشیمانە، ئەگەر كەسوكارو هاوڕێی 
باش������ی لە دەور نەبن، دیسان هانا بۆ 
خۆكوش������تن دەباتەوە، تەبیعەتەن ئەم 
كەسانە لەبەردەم هەر ڕووداوگەلێكی 
ژیانا بڕستی گیانیان كوتەكی وێ 
داینەمۆ  هۆشیان  چونكە  دەكەوێت، 
هاوس������ەنگی  ڕاگرتنەوەی  بۆ  نییە 
سۆزو هەستەكانیان، بە دروستتر تاڵە 
لێك  دەزووەكان������ی ڕووداوەكەیان پێ 
نابەس������ترێتەوە، بۆیە كوێرانە سۆزیان 
بەسەر بیرو هۆش������یاندا زاڵ دەبێت، 
هەر یەك لە ئێمە ڕۆژانە ئەو كەسانە 
دەبینین كە ل������ە كاتی تووڕەییدا یان 
ل������ە دڵڕەنجانێك������ی ئازیزانیاندا یان 
لەبەر گوشاری گیروگرفتێكیان كە 
تووشیان دێت یان لە ساتەوەختی بەد 
مەستبوون و بێ هۆش������ییاندا لەبەر 
خۆیانەوە قسە لەگەڵ خۆیان دەكەن 
یان لەگەڵ سێبەری خۆیان دەكەونە 
ڕەفتارێكی  یان  ش������ۆڕەوە،  ش������ەڕو 
س������ەیرو س������ەمەرەی وا دەنوێنن كە 
نەیەت،  دواتر پەش������یمانی دادی������ان 
جاریش هەیە كە دەگەنە ئەو پەڕی 
كۆتایی  ئیتربیرۆكەی  نائومێدبوون، 
هێنان بە ژیان بریس������كە بە مێشكیدا 
دەهێنێت و وا دەزانێت چیتر مەرگە 
تەنیا فریادڕەس������ەكەیی وبەو شێوەیە 
ه������ەزاران ڕێگەچارانی تری لێ بزر 
دەبێت، هەورێكی بێ دەنگ بەسەر 
هۆش������یەوە دەوەس������تێت و ئیتر چ بە 
گولەی������ەك یان بە پەتێكەوە لە دوای 
بروس������كەیەكەوە، ئەم سۆزە كوێرە بە 
ئاس������مانی خەیاڵی������ەوە دەگرمێنێت، 

هێندە خۆپەرستانەو دڵڕەقانە كۆتایی 
بە ژیانی خۆی دێنێت بێ ئەوەی بیر 
لەو كۆمەڵە كەسەش بكاتەوە كە لە 
دوای مەرگی ئەمەوە گرفتار دەبن 
وك������ە جگە لە خەم و تاس������ان ڕەنگە 
لێپێچینەوەی یاسایی و بێنەو بەردەی 
دنیایەك  لۆمەی  قسەو  پۆلیسخانەو 
خەڵكیش بێتە وێزەی كەسوكاری و هەر 
بابایەو ببێتە نەسیحەتكاروناس������یحی 
ڕێگ������ەو بیریان، واتە بە بیس������تنی 
ڕووداوەكەش كۆمەڵگەیەك بۆ چەند 
وەختانێ������ك دەكەونە گێژاووی ئەوەی 
بۆچی و لەبەر چ������ی و لە پێناوی 
چیدا فڵانە كەس خۆی كوشت، ئیتر 
چیرۆك و داس������تان لەدووی مەرگی 
دەووترێت������ەوەو، بەو ڕووداوە كۆمەڵێ 
بابەتی������ش بۆ بێ������كاران دەخوڵقێت تا 
لە چایخانان مەجلیس������ی قس������ەی 
پێ گەرم دەك������ەن، لەوانەیە هەندێك 
كەناڵی ڕاگەیاندنیش بۆ دەرخستنی 
سۆزو وەفای پڕ لە مەرامی تایبەتی 
خۆیان گەرمە بازاڕێكی سیاسی پێ 
تاو بدەن و ڕەنگە هەشبێت بە نوكتەو 
سەربوردەی سەیرەوە سەردولكانی بۆ 
بهۆنێتەوە، ی������ان برادەرەكانی خۆكوژ 
بەس������تەی دڵداری بۆ هەڵببەستن و 
لە دوای س������ێ ڕۆژ فرمێسك ڕشتن 
هەر لە بیریشیان نەمێنێت یادێكیشی 
بكەنەوە، دەشبێت بەهارانێك پەپولەیەك 
ببینن و بڵێن ئەها ئەوە ڕۆحیانەتەكەی 
فڵان������ە كەس������ە كە خۆی كوش������ت، 
ئەمەتا بە پەپولەیی هاتۆتەوە بۆ ناو 
مێرگوزاران و پەش������یمانە لەو كارەی 
زاڵمانە لە بەرانبەر جەس������تەی خۆی 
نواندی، ڕەنگە ئەوس������ا تەنیا ئەگەر 
خۆشەویستەكەی نووزە مەیلێكی بۆ 

مابێت و، پێی بڵێت:
ئازیز كۆچەكەت.. بێگانەی كردم
خۆهەڵواسینت .. لە بەینی بردم 

)ئ������ەم بابەت������ە ل������ە بەڕێوبەرایەتی 
و  وەرگی������راوە  ت������اوان  نەهێش������تنی 

ئامادەكراوەتەوە(

ئافرەتان لەماڵەوە هاوسەر و دایكن، لەفەرمانگە 
خزمەت بە كۆمەڵگە دەكەن

ئەركەكان������ی ئافرەتان������ی فەرمانب������ەر، وەك خۆیان 
باس������ی لێوەدەكان، زۆر زەحمەت������ە چونكە لەماڵەوە 
كابانن و دایكن ل������ەدەرەوەش فەرمانبەرن و ئەركی 
سەرش������انیان جێبەج������ێ دەك������ەن، لەمبارەیەوە دوین 
دلێری فەرمانبەر باسی  لەو كێشانە كرد كە بەهۆی  
گەیاندنی  منداڵەكەیەوە بۆ دایەنگا تووشی  هاتووەو 
دەڵێ������ت )) زۆرجار بەهۆی  ئاڵ������ۆزی  رێگەوبان و 
قەرەباڵغیەوە درەنگ دەك������ەوم، ئەمە جگە لەو بڕە 
پارەیەی  ك������ە مانگانە دەبێت بی������دەم بەدایەنگاكەو 
كرێی  هاتوچۆكردن مەس������رەفێكی زیادەیەو هەموو 
مانگێك پێویس������تە پارەیەكی دیاریكراو بۆ خەرجی 
دایەنگ������ە دابی������ن بیكەین(( هەروەه������ا دوین باس 
لەوەدەكات كەلەكاتی دەوامیش������دا هەر دڵی لەلای 
منداڵەكەیەتی و دەڵێت)) هەندێكجار لەدایەنگەكەوە 
تەلەفۆن������م بۆ دەكرێت كە منداڵەكەم نەخۆش������ە یان 
كێش������ەیەك هەی������ە بەهۆی 

ئەوەی دایەنگەكە زۆر دوورە لەشوێنی دەوامەكەم، 
ناتوانم بڕۆم بۆلای، بزانم كێش������ەكەی چییەو دادەو 
بەخێوكەرەكانی دایەنگەكەش لێی تێناگەن، هەموو 
ئەمان������ەش وایكردووە ك������ە ل������ەڕووی  دەروونییەوە 
نەتوانم بەباش������ی  كارەكانم بك������ەم(( هەروەها دوین 
لەفەرمانگەكان  كەهەندێك  لەوەش������كردووە  جەختی 
ب������ۆ فەرمانبەرەكانیان هەیە  تایبەتییان  دایەنگای  
لەبەرئەوە تاڕادەیەك كێشەی منداڵی فەرمانبەرەكان 

چارەسەربووە.
ناوب������راو ئاماژە ب������ەوەش دەكات ك������ەداب ونەریتە 
ئافرەتانیان  ئەركی سەرش������انی  كۆمەڵایەتی������ەكان 
قورس كردووەو دەڵێت ))ئەركی سەرشانی ئافرەتانی 
فەرمانب������ەر زۆر گرانە،چونك������ە ئافرەتان لەماڵەوە 
هاوسەر و دایكن، لەفەرمانگەش لێپرسراوەو خزمەت 
بە دەوروبەرەكەی دەكات، ئەمە س������ەڕەرای ئەوەی 
كەزۆرب������ەی خێزانەكانی ئێم������ە هەڵگری كەلتوری 
خێڵەكین و بەهیچ ش������ێوەیەك لەگ������ەڵ كاركردنی 

ئافرەتدا نین لە دەرەوەی ماڵەوە((.

 ئافرەتانی فەرمانبەر 
نازانن منداڵەكانیان لەچ شوێنێك دابنێن

وەك دەوترێت س������ەرجەم ئافرەتە فەرمانبەرەكان گرفتی 
زۆری������ان هەیە یەكێك ل������ەو گرفتانە ئەوەی������ە كەنازانن 
منداڵەكانی������ان لەكوێ دابنێن، بوونی ش������وێنێكی ئارام 
بۆ منداڵەكانیان جێگەی پرس������یارە، لەمبارەیەوە ئەوین 
كام������ەران فەرمانب������ەر لەوەزارەت������ی كارو كاروب������اری 
كۆمەڵایەت������ی ب������اس ل������ەوەدەكات بەه������ۆی نەبوونی 
دایەنگەیەكی گونجاو بەناچ������اری منداڵەكانی لەلای 
دایك������ی بەجێدەهێڵێت، ئەوین پێیوای������ە ئەگەر ئافرەتی 
فەرمانبەر منداڵی هەبێت، مەحاڵە كێش������ەی دایەنگەو 
باخچەی ساوایانی نەبێت، دەڵێت : ))بەدرێژایی  كاتی  
دەوامكردن������م دڵ������م لای  منداڵەكانمە، جگ������ە لەوە بڕە 
پارەیەكی  زۆر لەكرێی  دایەنگاو هاتووچۆكردنیدا خەرج 
دەكەین، سەرجەم ئەو ئافرەتانەی كەفەرمانبەرن گرفتی 
منداڵی������ان هەی������ەو نازانن منداڵەكانیان لەچ ش������وێنێك 
دابنێ������ن، بەتایبەتی زۆرجار نەبوونی داینگە وباخچەی 
ساوایان لەناو فەرمانگەكاندا دەبێتە گرفتێك بۆهەموو 

ئەو ئافرەتانەی كەدایكن((.

نەبوونی دایەنگەی پێویست بۆ منداڵان 
 ئافرەتی فەرمانبەر ماندوو دەكات

ئافرەتان���ی فەرمانب���ەر لەئافرەتانی تر ماندووترن، چونكە وەك خۆیان باس���ی دەكەن كێش���ەوگیروگرفتی ئافرەتی 
فەرمانبەر لە ئافرەتی ماڵ وئافرەتی مامۆس���تا زۆر زیاترە، گرفتەكان زۆرن و شێوازەكانیش���ی جۆراو جۆرن، هەر لە 
نەبوونی كاتی پێویس���ت لەبەردەم ئافرەتانی فەرمانبەر بۆبەڕێوەبردنی ئەرك���ی خێزان و فەرمانگە، زۆر گرفتی تری 
كۆمەڵایەتی و دەروونی كە رۆژانە رووبەڕووی زۆربەی هەرەزۆری ئافرەتانی فەرمانبەر دەبنەوە، ئەمە بێجگەلە كێشەی 
منداڵەكانیان چۆن و لەكوێ پەروەردەبن و هەندێك ئافرەتی فەرمانبەر ئاماژە بەوە دەكەن كە بەخێوكردنی منداڵ ئێستا 
ئەوەندە زەحمەت بووە، ئەوەندە كێشەی زۆرە ئێستا ناوێرن منداڵیان ببێت، چونكە دەبێت بیر لەوەبكەنەوە كە دوای  

مۆڵەتی  دایكایەتی  چۆن ئەو منداڵە بەخێو  دەكەن  و لەكوێ  دایدەنێن.

هەندێك هاووڵاتی لەكاتی سەردانی بۆ 
فەرمانگەكان تیرو توانج لە ئافرەتانی فەرمانبەر 

دەگرن
كوردستان عومەر توێژەری كۆمەڵایەی لەسەنتەری 
چاودێ������ری خێزان ئام������اژەی بەوەدا ك������ە زۆربەی 
ئافرەتانی فەرمانبەر رووبەڕووی فشاری دەروونی 
و كۆمەڵایەتی دەبنەوە، بەش������ێكی زۆر لەگرفتی 
ئافرەتان������ی فەرمانبەر پەیوس������تە ب������ە كۆمەڵگەوە 
چونكە كێش������ەی هەندێك فەرمانب������ەر ئەوەیە كە 
هاوسەرەكانیان بەهیچ ش������ێوەیەك هاوكاریان ناكەن، 
بەڵام كێش������ەی بەش������ێكی تریان ئەوەیە كە هەردوو 
هاوسەرەكە لەیەكتری تێدەگەن و دەزانن چۆن ژیان 
بەڕێبكەن بەڵام خزم وكەس بەش������ێویەكی فزوڵیانە 
هەڵدەقورتێنن و  خۆی������ان لەژیان������ی هاوبەش������یانَ 
دەڵێ������ت : )) گرفت������ە كۆمەڵایەت������ی و دەروونیە 
جۆربەجۆرەكان گرفتی س������ەرەكی ئافرەتن زۆرجار 
ژنەكە لەدەوام دێتەوە ماندوو مێردەكەش������ی دەزانێت 
ژنەك������ەی ماندووە بەڵام لەن������اكاو خزمێكیان بەبێ 
هۆ دەڵێت بۆچی تائێس������تا خواردن ئامادە نەكراوە، 
ئتیر بەمە كێشە دروس������ت دەبێت، هەموو ئەمانەش 
دەبنە فشاری كۆمەڵایەتی ودەروونی بۆ ئافرەتانی 
فەرمانبەر، ئەمە بێجگە لەوەی هەندێك هاووڵاتی 
لەكاتی س������ەردانی بۆ فەرمانگەكان تیرو توانج لە 
ئافرەتانی فەرمانبەر دەگرن، ئەمەش بەش������ێوەیەكی 
زۆر كاریگەری خراپ دەخاتە سەر لایەنی دەروونی 

و هەستی ئەو ئافرەتە((.
مۆڵەتی دایكایەتی مافی سروشتی ئافرەتانە

 گەش������ە دارا س������ەرۆكی لیژنەی داكۆكیكردن لە 
مافەكانی ژنان و ئافرەتان لەپەرلەمانی كوردستان 
ئاماژەی ب������ەوەدا كە بوونی مۆڵەت������ی دایكایەتی 
بەمووچەی تەواو یان بەبەش������ێكی موچە مافێكی 
سروش������تی ئافرەتانەو هەموو ئافرەتێكیش دەتوانێت 
ئەو مۆڵەتە وەربگرێ������ت، دەڵێت)) هەموو ئافرەتێك 
مافی خۆیەتی كە لەكات������ی منداڵبووندا مۆڵەتی 
دایكایەتی بە موچەی ت������ەواو وەربگرێت، ئەمەش 
بۆ ئەوەیە كەئەو ئافرەت������ە بتوانێت هەم دایكایەتی 
بكات و لەهەمانكات������دا بتوانێت فەرمانبەریش بێت 
لەب������ەر ئەوە ناكرێت ئافرەت������ی فەرمانبەر لەو مافە 
بێبەشبكرێت(( هەروەها خاتوو گەشە دارا جەختی 
لەوەكردەوە كە ئ������ەوان وەك لیژنەی داكۆكیكردن لە 

ن������ی  فەكا ئافرەت������ان ما و  ژن������ان 

لەپەرلەمانی كوردس������تان هەمیش������ە لەهەوڵدان بۆ 
ئەوەی كەبتوانن مافەكان������ی ئافرەتانی فەرمانبەر 
دەستەبەربكەن و چ بەشێوەی یاسای داڕێژارو بێت 
یان بەداڕشتنی بەرنامەی گونجاوبێت بۆ حكومەت 
تا لەرێگەیەوە بتوانن گرفتەكانیان چارەسەربكەن .

ناوبراو باسی بابەتی پلە بەرزكردنەوەو گرنگیدانی 
بەرۆڵ������ی ئافرەتی فەرمانبەر كرد ودەڵێت ) بابەتی 
دەستەبەركردنی مافەكان و ئیمتیازەكانی ئافرەتانی 
فەرمانبەر دەچێتە نێو یاسای خزمەتی شارستانیەوە 
كە خۆی لەخۆیدا س������ەرجەم ئ������ەرك و مافەكانی 
فەرمانبەران دەستنیشان دەكات بەڵام ئێمەش بەردەوام 

لەهەوڵداین كێشەكانی ئافرەتان چارەسەربكەین(. 
زۆربەی ئافرەتانی فەرمانبەر ناتوانن هاوسەنگی 

لە نێوان ماڵەوەو فەرمانگەدا ڕابگرن
توێژەری دەروونی هانا كەمال س������ەرۆكی سەنتەری 
چارەس������ەری دەروونی ئەوەی خستەڕوو كە پێویستە 
حكومەت بەرنامەی تایبەتی بۆ هۆشیاركردنەوەی 

فەرمانبەران هەبێت بۆئەوەی بەشێوەیەك ژیانیان 
بگونجێت نەكەونە ژێر فش������اری 
 (( كۆمەڵایەیتەو  و  دەروون������ی 
فەرمانبەر  ئافرەت������ی  بەداخەوە 
ت������ری  چینەكان������ی  لەگش������ت 

ئافرەت������ان ماندووترن فش������اری زۆریان لەس������ەرەو 
ژیانی������ان زەحمەتە چونكە دەوام������ی فەرمانگەكان 
زۆر لە دەوام������ی قوتابخانەكان زیات������رە لەبەر ئەوە 
زۆربەی ئافرەتانی فەرمانبەر ناتوانن هاوس������ەنگی 
لە نێوان ماڵ������ەوەو فەرمانگ������ەدا ڕابگرن، بەڵام 
ئەو ئافرەتانەی كەمامۆس������تان كەمتر كێشەیان 
هەی������ە(( هەروەه������ا ناوبراو باس ل������ەوە دەكات 
كۆمەڵایەتیەكانەوە  دابوونەریت������ە  ئەو  بەهۆی 

بەشێوەیەكی گشتی ئافرەتەكان رووبەرووی 
زۆر گرفتی دەروون������ی و كۆمەڵایەتی 

دەبن������ەوە، چونكە كۆمەڵگە زۆربەی 
كارەكان بۆ ئافرەت سنوورداردەكات، 
هانا بەگرنگی دەزانێت فەرمانبەری 

ئافرەت لەكاتی هەڵبژاردنی هاوس������ەردا 
هەندێ������ك خاڵ ڕەچاوبكات بۆئەوەی لەگەڵ ژیانی 
پراكتیك������ی وكارو پیش������ەكەیدا بگونجێت و ناوبراو 
ئاماژەشی بەوەدا كاتێك هاوسەر هەڵدەبژێرێت گرنگە 
ئەوەیە ئەو پیاوەباوەڕی بەماف و هاوكاری ئافرەت 
هەبێت وتاڕادەیەكیش رۆش������نبیر بێت،چونكە ئەگەر 
پیاو یارمەتی هاوس������ەرەكەی بدات، زۆر كاتی بۆ 
دەگێڕێتەوە، دەڵێت )) باشتروایە 
منداڵی  مێرد  و  ژن 

كەم دروس������تبكەن وبەجۆرێك منداڵەكانیان یەك لە 
دوای ی������ەك نەبێت بۆ ئ������ەوەی منداڵ نەبێتە هۆی 
رێگری لەپرۆس������ەی ژیانی كاركردنی رۆژانەیان، 
هەروەه������ا زۆر گرنگە كە هەردوو هاوس������ەر بەپێی 
پێویست بەشداری رێوڕەسمە كۆمەڵایەتییەكان بكەن 
و بۆ ئ������ەوەی ژن بتوانێت لەكەس������وكار و خەڵك و 

هاوڕێ و خزمەكان������ی بگەیەنێت كە ئەو 
فەرمانبەرەو كاتی كەمە((.


